
GOUVÈNÈ CUOMO ONORE MARIN PEYI ETAZINI (UNITED STATES NAVY) 

 

New York salye Veteran Navy li yo, sila yo ki se moun New York kap sèvi pou jounen jodi a nan Sèvis 

Aktif oubyen Rezèv ak sila yo kap sèvi ak fyète nan Milis Naval New York la 

 

Gouvènè Andrew M. Cuomo te mete ak tout Ameriken pou swete Marin Peyi Etazini a yon jwaye 

anivèsè. Marin Peyi Etazini an gen yon tradisyon long ak fyè ki jwenn rasin li nan fondasyon Marin 

Kontinantal la (Continental Navy) ki te kreye nan dat 13 oktòb 1775. Depi lè li fèt, Marin lan angaje nan 

plis pase dis gè enpòtan san konte batay nan efò pou pote sekirite, demokrasi ak pwosperite pou 

Ameriken ak kominote entènasyonal la.  

 

Gouvènè Cuomo te di konsa, “Jodi a n ap selebre anivèsè nesans Marin peyi Etazini an epi n ap ofri 

rekonesans nou bay gason ak fanm kap sèvi nasyon nou an.” “Veteran Marin New York yo ak tou sila yo 

kap sèvi jounen jodi a montre lonè ak angajman ki karakterize branch Fòs Lame sa, epi n ap remèsye yo 

ak fanmi yo pou sakrifis yo fè pou defann nasyon nou ak enterè li yo nan lemonn antye.” 

 

Marin Peyi Etazini an gen 323.225 Maren ki nan sèvis aktif ak 109.837 Maren nan rezèv disponib lan. 

Genyen plis pase 4.000 manm kap sèvi nan Milis Naval New York la. Marin lan fè anpil rekritman nan 

New York epi Nouyòkè reponn apèl la. 

 

Misyon Marin lan se antreteni, fòme ak ekipe fòs Naval ki pare pou konba pou yo kapab genyen lagè, 

dekouraje agresyon epi kenbe sikilasyon lib sou lanmè yo. 

